
NEMATODALARNING O‘SIMLIKLARGA TA’SIRI

Annotatsiya. Yer  yuzida  iqlimning  o‘zgarishi o‘simliklarga abiotik  va

biotik  omillarning  ta’sirini  ortib  borishiga  olib  kelmoqda. Buning  natijasida

o‘simliklarda  hosildorlikning  kamayishi,  kasalliklarning  ko‘payishi,  hattoki

o‘simlikning  nobud  bo‘lishiga  sabab  bo‘lmoqda.  Buni  oldini  olish  maqsadida

abiotik va biotik omillarga chidamli yangi navlarni olishni taqozo etadi. Mazkur

maqolada o‘simliklarning zararkunandalaridan biri hisoblangan nematodalarning

o‘simlikka  ta’siri  va  o‘simliklarning  nematodalarga  chidamliligini  ta’minlovchi

genlar hamda QTL lar haqida maʼlumotlar keltirilgan.

Kalit  so‘zlar: biotik  omillar,  nematodalar,  nematodalarga  qarshilik

genlari, QTL, SSR markerlar.

ДЕЙСТВИЕ НЕМАТОД НА РАСТЕНИЯ

Аннотация.  Изменение  климата  на  Земле  приводит  к  усилению

воздействия  абиотических  и  биотических  факторов  на  растения.  В

результате снижается продуктивность растений, увеличиваются болезни и

даже  растение  погибает.  Чтобы  этого  не  допустить,  необходимо

получать  новые  сорта,  устойчивые  к  абиотическим  и  биотическим

факторам. В данной статье представлены сведения о влиянии на растения

нематод, считающихся одними из вредителей растений, а также о генах и

QTL, обеспечивающих устойчивость растений к нематодам.

Ключевые  слова:  биотические  факторы,  нематоды,  гены

устойчивости к нематодам, QTL, SSR-маркеры.

EFFECT OF NEMATODES ON PLANTS

Annotation.  Climate  change  on  Earth  leads  to  an  increased  impact  of

abiotic  and  biotic  factors  on  plants.  As  a  result,  plant  productivity  decreases,

diseases increase, and even the plant dies. To prevent this, it is necessary to obtain

new varieties that are resistant to abiotic and biotic factors. This article provides

information about the effect of nematodes, which are considered one of the plant

pests, on plants, as well as about genes and QTL that provide plant resistance to

nematodes.

Key words: biotic factors, nematodes, nematode resistance genes, QTL, SSR

markers.

Kirish.

Biotik  omillar  –  bir  yoki  har  xil  turga  mansub  oʻsimlik,  hayvon  va

mikroorganizmlar hayot faoliyatining organizmlarga taʼsiri majmui. Biotik omillar

har xil  turdagi tirik organizmlarning oʻzaro taʼsiridan iboratligi  bilan muhitning

abiotik omillaridan farq qiladi. Organizmga qo‘yiladigan biotik stresslarning turlari

u  yashaydigan  iqlimga,  shuningdek,  turning  muayyan  stresslarga  qarshilik

ko‘rsatish qobiliyatiga bog‘liq. O‘simliklarning biotik stresslarga javobi murakkab

bo‘lib, fiziologik, molekulyar va hujayraviy moslanishni o‘z ichiga oladi [1].

O‘simliklar zamburug‘lar,  bakteriyalar,  hasharotlar va begona o‘tlar,  shu

jumladan  tirik  organizmlar  orqali  zararlanadi. Viruslar,  tirik  organizmlar

hisoblanmasa-da, o'simliklar uchun biotik stressga olib keladi.

O‘simliklarning nematodalarga qarshi reaksiyasi.

https://uz.eferrit.com/virus-nima/


Nematodalar – umurtqasiz hayvonlarning bir guruhi.  Ular   parazit   va erkin

hayot kechiradi. Ularning 24 mingdan ortiq turlari tavsiflangan [2]. O‘simliklarda

asosan bo‘rtma nematodalar (Meloidogyne) parazitlik qiladi. Ular 3000 dan ortiq

o‘simlik  turlarini,  shu  jumladan  sabzavot,  mevali  daraxtlar,  don  va  manzarali

gullarni zararlashi [3] va o‘simlikda hosilning kamayishiga olib keladi. 

Ba’zi  o‘simliklarda  nematodalarga  qarshi  himoya  qiluvchi  o‘ziga  xos

qarshilik genlari  mavjud.  O‘simliklarda bir  nechta nematodaga qarshilik genlari

klonlangan  [4].  Bu  genlar  pomidor,  qalampir,  yeryong‘oq  [3],  g‘o‘za  [29]

kabilarda aniqlangan.

Pomidorda Mi, Mi-3 va Mi-9 genlari topilgan [5, 6, 7].  Mi geni dominant

xarakterga ega bo‘lib, pomidorda Meloidogyne ning 3 ta turiga qarshilik ko‘rsatadi

[7]. Mi genining Mi-1.2 xili nafaqat nematodalarga, balki, viruslar, bakteriyalar va

zamburug‘larga qarshilik ko‘rsatuvchi nukleotid bilan bog‘lanish joyi va leytsinga

boy takroriy hududlarga ega [8,  9].  Mi-3  geni  pomidorda 12 xromosomasining

qisqa yelkasida joylashgan. Bu gen 30oC dan yuqori haroratda [6, 10],  Mi-9 geni

esa 25 va 32 oC haroratlarda nematodlarga qarshilik ko‘rsatadi [5, 11, 12].  Mi-9

geni  pomidorda  6  xromosomaning  qisqa  yelkasida  joylashgan  bo‘lib,  yettita

nukleotid bog‘lovchi joy va leytsinga boy takroriy (NBS-LRR) genlaridan iborat. 

Qalampirda Me1 dan Me7 gacha, N, Mech 1 va Mech 2 genlari aniqlangan

[13, 14, 15, 16, 17, 18]. Bu genlar qalampirning P9 xromosomasida joylashgan

[17, 18]. Me1, Me3 va Me7, N genlari nematodaning M.arenaria, M.incognita va

M.javanica  turlariga  bir  xil  [13,  14,  17],  Me2,  Me4 va  Me5  genlari  esa

nematodaning  ayrim  turlarigagina  ta’sir  ko‘rsatadi  [13].  Mech1  va  Mech2

nematodaning M.chitwoodi turiga qarshilik ko‘rsatadi [18]. 

Yeryong‘oqda  ham  nematodalarga  qarshilik  qiluvchi:  Mae va  Mag

dominant genlar [3, 19] bo‘lib,  Meloidogyne arenaria  ga qarshi ta’sir ko‘rsatadi

[19].  Bundan  tashqari  Rma genlari  ham  aniqlangan  [20,  21].  Bu  genlar

yeryong‘oqning 9A xromosomasida joylashgan [21]. 

G‘o‘za  yer  yuzidagi  asosiy  tolali  ekin  hisoblanib,  unga  bakteriya  va

zamburug‘lardan  tashqari  nematodalar  ham zarar  yetkazadi.  G‘o‘zaga  asosan 4

https://ru.wikipedia.org/wiki/%D0%9F%D0%B0%D1%80%D0%B0%D0%B7%D0%B8%D1%82%D0%B8%D0%B7%D0%BC


turdagi:  janubiy ildiz nematodalari  (Meloidogyne incognita),  reniform nematoda

(Rotylenchulus  reniformis),  Kolumbiya  nayzalari  (Hoplolaimus  columbus)  va

so‘ruvchi (sting)  (Belonolaimus longicaudatus)  nematodalar  ziyon keltiradi  [22,

23]. 

G‘o‘zada  (Gossypium  hirsutum L.)  ildiz  nematodasi  (Meloidogyne

incognita) ga chidamlilik 11 va 14 xromosomalarda joylashgan QTL lar tomonidan

nazorat qilinadi [24, 25, 26]. Bu QTL lar 11 xromosomaning uzun yelkasi (11 Lo)

da  joylashgan CIR316,  BNL1231,  14  xromosomaning kalta  yelkasi  (14  sh)  da

joylashgan BNL3545, TMB0071, BNL3644, BNL3661, STV030 SSR markerlari

yordamida aniqlandi [25]. Bu markerlar orqali nematodaga chidamli bo‘lgan QTL

kartalashtirish ishlari amalga oshirildi [29, 30]. 11 xromosomadagi qMi-C11 lokusi

asosan ildiz o‘t bo‘shlig‘iga ta’sir qiladi, 14 xromosomadagi qMi-C14 QTL lokusi

esa tuxum ishlab chiqarishni sezilarli darajada kamaytiradi, ammo o‘tga kam ta’sir

qiladi [24, 27, 28]. 

G‘o‘za (Gossypium hirsutum)da ham M.incognita ga qarshilik ko‘rsatuvchi

asosiy gen (rkn1) aniqlangan. Bu gen g‘o‘zada birinchi marta 2006 yilda Wang

tomonidan tasvirlab berilgan. Bu gen ildiz otishini va nematodlarning ko‘payishiga

qarshilik  qiladi  [29].  Bu  gen  g‘o‘zaning  11  xromosomasida  CIR316  SSR

markeriga bog‘langan .

Xulosa.  Shunday  qilib, nematodalarning  o‘simliklarga  ta’siri  natijasida

hosildorlikning  pasayishi  kuzatiladi.  Buni  oldini  olish  uchun  nematodalarga

chidamli  bo‘lgan  navlarni  yaratish  kerak  bo‘ladi.  O‘simliklarda  nematodalarga

qarshilik qiluvchi bir qancha genlar o‘rganilgan. Bundan tashqari, g‘o‘zada 11 Lo

va  14  sh  xromosomalarda  nematodalarga  chidamlilikni  ta’minlovchi  QTL  lar

aniqlangan.

